


profilaktik choralarni ishlab chiqish bugungi kunning dolzarb ilmiy va amaliy masalalaridan biri hisobla-
nadi. Mazkur tadqiqot mafkuraviy immunitetni mustahkamlash, bag‘rikenglik va fugarolik mas’uliyatini
yuksaltirish hamda jamiyatda tinchlik va bargarorlikni ta’minlashga xizmat qilishi bilan ahamiyat kasb eta-
di.

Adabiyotlar tahlili va metodologiya (materials and methods). Ekstremizm XX asr dunyo hamja-
miyati uchun dahshatli so‘z va tushuncha hisoblanadi. “Ekstremizm” (fransuzchadan “extremisme” lotin-
chadan “extremis”) atamasi XX asming boshidan beri faol qo‘llanila boshlandi. Odatda, “ckstremizm” tu-
shunchasi siyosat va mafkuradagi ekstremal qarashlar va harakatlarga rioya qilishni anglatadi. V.N.Panin
ta’kidlashicha, “sovuq urush tugaganidan keyin, ekstremizm eng katta xalgaro muammoga aylandi, uning
milliy xususiyatlari yo‘q, u shafqatsizlik va ekstremistlaring orga-oldiga qaramasdan harakatlanishi bilan
ajralib turadi. Global axborot makonining paydo bo‘lishi ekstremizmning yanada o°sish ehtimolini oshirdi,
u tobora ko*‘proq halokatli shakllarga ega bo‘la boshladi” [1;26-b.].

Ekstremizm ma’naviy tahdidlarning bir navi bo‘lib, undan foydalanuvchi shaxslar yoki tashkilotlar
o‘zlariga mansub bo‘lgan tarafdorlarini radikal harakatlarga chorlovchi, mamlakatdagi tinchlik va osoyish-
talikni izdan chiqarishga intiluvchi, mavjud konstitusion tuzumni ag‘darib tashlashga da’vat etuvchi tajo-
vuzkor siyosiy faoliyat hisoblanadi. Ekstremistik g‘oyalar kishida zulm va zo‘ravonlik his-tuyg‘ularini uy-
g‘otadi. Ekstremistik g‘oyalar o°zgalarga zo‘ravonlik qilish, o‘zgalarga ozor berishga undaydi. O‘zgalarga
ozor berish, o‘zgalarga zo‘ravonlik qilish esa bu zulmdir. Biroq ushbu hodisaning mutaxassislar tomonidan
turlicha ta’riflanishi uni ilmiy asoslash va talqgin qilish zarurligidan dalolat beradi.

O‘rganilgan adabiyotlar tahlilidan hozirgi kunga kelib, “ekstremizm”™ tushunchasining aniq ta’rifi
mavjud emasligi ma’lum bo‘ldi. Zamonaviy tadqiqotchilaring ekstremizmga bergan ta’riflarida fargli va
o‘xshash jihatlar mavjud. Masalan, N.N.Afanasev: “Ekstremizm har ganday mutanosiblik tuyg‘usini ilk in-
kor etish demakdir. U oz niyatlarini darhol va ko‘p vaqt davomida amalga oshirishga harakat qilish magsa-
dida borliq haqgidagi buzilgan, deformatsivalangan tasavvurlar bilan ishlaydi. Tilda bu hukmlarning ekstre-
malligi, qat’ivligida ifodalanadi. Amalda, bu muqarrar ravishda zo‘ravonlikka olib keladi,” — deva ekstre-
mizmga ta’rif beradi [2;56-b.]. Sivosiy psixologivada ekstremizmning iqtisodiy, sivosiy, millatchilik, diniy,
ckologik, ma’naviy kabi turli yo*nalishlari ko‘rib chigilgan. Bir qator tadqigotchilaming ta’kidlashicha, re-
al hayotda ekstremizm shakllari bir-biri bilan chambarchas bog‘liq, odatda, sof shaklida namoyon bo‘l-
maydi.

Muhokama (O0cy:kaenue/Discussion). Ekstremizmga olimlar tomonidan berilgan ta’riflar va ush-
bu tushunchaning turli davlatlamig qonunchiligida aks etishidan kelib chiqqan holda, uni 3 guruhga bo‘lib
tadqiq etadi.

Birinchi guruhga o°zbekistonlik olimlarning ekstremizmga konstitutsiyaviy tuzumga nisbatan xavf
va tahdid darajasidan kelib chiggan holda bergan ta’riflari kiritilgan. O°zbek tilining izohli lug‘atida eks-
tremizmga (lot. Extremus—eng oxirgi; o‘taketgan, ashaddiy; keskin) siyosatda va mafkurada ashaddiy, fav-
qulodda usullar bilan yo‘l tutishga, keskin choralar ko‘rishga tarafdorlik deb ta’rif berilgan. O‘zbekiston
Respublikasining 30-iyul 2022-yildagi “Ekstremizmga qarshi kurash to‘g‘risida”gi O‘RQ-486-qonunning
3-moddasiga asosan, “Ekstremizm — ijtimoiy-siyosiy vaziyatni beqarorlashtirishga, O°zbekiston Respubli-
kasining konstitutsivaviy tuzumini zo‘rlik bilan o‘zgartirishga, hokimiyatni zo‘rlik ishlatib egallashga va
uning vakolatlarini o°zlashtirib olishga, milliy, irqiy, etnik yoki diniy adovat qo‘zg‘atishga qaratilgan ha-
rakatlarning ashaddiy shakllari ifodasi” deb ta’rif berilgan [3]. Yana shuni ham ta’kidlab o‘tish lozimki,
bugungi kunda O°‘zbekistogn Respublikasida “Ekstremizmga qarshi kurashish to‘g risida”gi gonun mavjud
bo‘lsa-da, jinoyat kodeksida “ekstremizm™ nomli maxsus moddaning o°zi mavjud emas”.

O‘zbekiston Respublikasi JKning 244, 246-moddalarning barchasida faqat ekstremizmning maz-
mun-mohiyati to‘liq ochib berilmaganligi bois, uning diniy turi uchungina jinoiy javobgarlik nazarda tutil-
gan, lekin siyosiy, iqtisodiy, ijtimoiy, etnik, millatchilik va boshqa turlari uchun jinoiy javobgarlik belgi-
lanmagan [3]. Bu esa O‘zbekistonda ekstremizmning siyosiy, iqtisodiy, ijtimoiy, etnik, millatchilik va
boshqa turlari borasida jinoyat qonunchiligida bo‘shliglar borligini, bu yo‘nalisda tadqiqotlarga ¢htiyoj
mavjudligini ko‘rsatmoqgda. Ayni vaqtda esa ekstremizmning yuqoridagi turlari yuzasidan jinoiy holatlar
kuzatilganda javobgarlik masalalarida qaror gabul qilishda murakkablik va giyinchilklarni yuzaga keltiradi.

Ikkinchi guruhdagi ta’riflarda MDH davlatlaming qonunchiligida ekstremizm o‘matilgan davlat tu-
zilmalarini va jamoat institutlarini inkor etish, barqarorlikka putur yetkazish, o°z hokimiyat intilishlariga
erishish uchun o‘rnatilgan tartibni buzish istagi bilan tavsiflanadigan ijtimoiy-siyosiy hodisa va siyosiy ku-
rash shakllaridan biri sifatida talqin etiladi [4;2-b.; 5:8-b.].

Zamonaviy lingvistik adabiyotlarda ham ekstremizm tushunchasi faqat siyosat bilan bog‘langan va
bir tomonlama ta’rif berilgan. Masalan, S.I1.Ojegov ckstremizmni (siyosiy) “o‘z magqsadlariga erishish
uchun ekstremal garashlarga sodiglik, ekstremal choralarni qo‘llash (shu jumladan, terroristik hujumlar va
garovga olish)”, deya talqin giladi [6;340-b.]. Katta ensiklopedik lug‘atda ekstremizm “turli konfessiyalar,
siyosiy tashkilotlar va ekstravagant ijtimoiy guruhlarning o‘ta aqidaparast va radikal g‘oyalari mafkurasi,
nazariyasi va amaliyoti” deb ta’rif berilgan [7;967-b.]. Ozbek tilining izohli lug*atida ekstremizmga (lot.
extremus — eng oxirgi; o‘taketgan, ashaddiy; keskin) siyosatda va mafkurada ashaddiy, favqulodda usullar
bilan yo‘l tutishga, keskin choralar ko‘rishga tarafdorlik deb ta’rif berilgan. Shundan kelib chiqib, ekstre-
mizmni muayyan magsadlardan kelib chiqib, ijtimoiy-sivosiy subyektlarning (davlat, xalq, millat, etnik gu-
ruhlar, jamoat birlashmalari kabi) tinchligini buzishga, boshqaruv siyosatiga qarshi qaratilgan va turli nizo-
larni vujudga keltirishga asoslangan xatti-harakatlarning majmuyi deyilishi magsadga muvofiq.

Uchinchi guruhga oid xorijiy davlatlar ta’riflarida ekstremizm keskin fikr sifatida baholanadi hamda
jinoiy javobgarlik faqat uning zo‘ravon ekstremizm navi uchungina belgilanganligi ¢’tirof etiladi. Yevropa
Kengashi Parlament Assambleyasining 2003-yil 29-sentabrda gabul qgilingan 1344-rezolusiyasida quyi-
dagicha ta’rif mavjud: “Ekstremizm—parlament demokratiyasi tamoyillarini ochiq yoki pinxona inkor etuv-
chi hamda murosasizlik, begonalashtirish, ksenofobiya, antisemitizm va millatchilik mafkurasi va amaliyo-
tiga asoslangan siyosiy faoliyat shaklidir [8]. Umuman olib garaganda, ko*pchilik olimlar jamoasi ekstremi-
zmning siyosiy, diniy, ijtimoiy, ekologik, antiglobalistik shakllarini ajratadilar. Miqyosiga ko‘ra, ushbu
hodisani mahalliy, milliy yoki mahalliy, xalqaro ekstremizmga bo‘lishadi. Yuqoridagi fikrlarga qo*shimcha
ravishda, ekstremistik g‘oyalarni tarqatishda an’anaviy axborot vositalari bilan bir gatorda, internet tar-
mogqlari va ragamli platformalardan ham keng foydalanilayotganini ta’kidlash lozim.

Magolani yozishda analiz, sintez, tarixiylik va germenevtika usullaridan keng foydalanildi.

Natijalar (Pe3yabtarsi/Results). Tadqiqotchi M.Y . Yaxyoyevning ta’kidlashicha, “uni siyosiy yoki
boshqga o°ziga xos shakllarda namoyon bo‘ladi, deyish mumkin emas, zero, u inson faoliyatining ko‘plab
sohalarida va shaxslararo mulogotda (ichki ekstremizm), sinflar, partiyalar, davlatlarning o‘zaro munosa-
batlarida (siyosiy ekstremizm), gabilalar, elatlar, millatlar aro munosabatlarda (etnik ekstremizm) ham uch-
raydi”. Siyosiy ekstremizm eng keng tarqalgan ekstremizm turi hisoblanadi. Ko*pincha, bunday faolivatga
siyosiy partiyalar va harakatlar, mansabdor shaxslar va oddiy fugarolar ham aralashib qolgan bo‘ladi. Si-
vosiy ekstremizmga olib keladigan omillar jumlasiga ijtimoiy-iqtisodiy inqirozlar, aholining katta qismi
turmush darajasining keskin pasayishi, siyosiy institutlar va hukumat tuzilmalarining deformatsiyasi, ular-
ning ijtimoiy rivojlanishning dolzarb muammolarini hal gila olmasligi, siyosiy rejimning totalitar xarkteri,
muxolifatni hokimiyat tomonidan bostirilishi, konstitutsiyaviy tuzumni zo‘ravonlik usullari bilan o‘zgar-
tirishga, mavjud davlat tuzilmalarini yo‘q gilishga va totalitar diktaturani o‘rnatishga qaratilgan nogonuniy
faoliyatlar kiradi.

Siyosiy ekstremizmning o°zini ham quyidagi turlarga ajratish mumkin:

1. “Ong qanot” deb ataladigan mafkura davlatning “pokligi” g‘oyasini ilgari suradi, uning tarafdor-
lari muhojirlar va boshga davlatlar vakillariga qarshi bo‘ladilar.

2. “Chap ganot” ekstremistlari bir gator xususiyatlardan qat’i nazar, tenglikni o‘rnatishni, sinflarga
bo‘linishga va shu kabi boshqa holatlarga ham garshi chiqishni xohlashadi.

Diniy ekstremizm yana bir keng tarqalgan ekstremizm ko‘rinishlaridan hisoblanadi. Uning asl mo-
hiyati boshqga din yoki e’tiqod vakillariga nisbatan murosasizlikdan iborat. Shu bilan birga, davlat institut-
larini egallab olib tizimni o‘zgartirish g‘oyalari, ko*pincha, e’tiqodni niqob qilib etnik nafratni qo*zg atish-
ga garatilgan bo‘ladi.

Jahondagi turli mamlakatlar olimlari tadqiqotlari va tahlillari diniy ekstremizmini kompleks tarixiy
tadqiq etish uchun uning quyidagi gqator umumiy jihatlarini shakllantirishga imkoni beradi:

— diniy ekstremizning ijtimoiy bazasi, asosan, turli tuman ruhiy lahzalar va ijtimoiy ingirozlar hisob-
lanib, ekstremizm ana shu jarayonlarning oqibati, keyiroq esa ana shu vaziyatni keyingi rivojlanish omili
sifatida namoyon bo‘ladi;

—diniy ekstremizm qayta tiklash va qayta o‘sib chiqgish ijtimoiy bazalariga ega bo‘lib, millatlararo
xarakter kasb etmoqda. Lekin u butunlay yaxlit matkura sifatidagi holatini doimo o°zida saglagan holda
ckstremizning siyosiy magsadlari va ulami amalga oshirish faoliyati davomida u yoki bu tuzilmalar vosita-
sida harakat qilishi aniq namoyon bo‘ladi;

—diniy ekstremizmning tarqalishi, odatda, ko‘proq lokal ingiroz muhitini paydo qiladigan ichki va
mahalliy sabablarga bog‘liq bo‘ladi. Shu bilan bir vaqtda, uning qurolli faolligini kengayishi aksariyat ho-

latlarda tashqi shart-sharoitlar va omillar ta’sirida (ulaming xalqaro markazlari yordamida) kechishi ko‘zga
tashlanadi [9].

Zamonaviy jamivyatda ijtimoiy ekstremizm, ijtimoiy tengsizlik va moddiy farovonlik jihatidan ko*p-
lab kichik guruhlarga tabaqalanish sezilarli darajada namoyon bo‘ladi. Bu holat tobora ko‘proq odamlar-
ning ijtimoiy ekstremizm nimani anglatishini bilib olishiga sabab bo‘ladi. Bu, aynigsa, yoshlarga xos bo‘l-
gan ijtimoiy tengsizlik tuyg‘usiga asoslangan mafkuradan seziladi. Bunda bir ijtimoiy sinf boshqasidan,
masalan, kambag‘allar boylardan ustun bo‘lishi kerak, degan g‘oya ilgari suriladi va aniq harakatlar bilan
go‘llab-quvvatlanadi.

Milliy ekstremizm ijtimoiy ekstremizmning xavfli ko‘rinishi hisoblanadi. Bu: 1. Boshga millat, mil-
lat yoki etnik guruh vakillariga nisbatan radikal g‘oyalar, harakatlar va munosabatni. 2. Bir millatning bosh-
qasidan ustunligini tan olishni. 3. Nomsiz aholini jismoniy voki siyosiy “tugatish” istagidan iborat buzg‘un-
chiliklami ifodalaydi. Fashizmni butun sayyorani ostin-ustun gilgan milliy ekstremizmning yorqin namu-
nasi deb atash mumkin.

Xalgaro ekstremizm. Oxirgi o‘n yilliklar davomida olimlar xalgaro deb ta’riflagan yangi ekstremistik
faoliyat shakllandi. Bu davlatlar o°rtasidagi radikal iqtisodiy va demokratik garama-qarshilik shaklida na-
moyon bo‘ldi. Bunday ekstremizm turining paydo bo‘lishi: a) turli mamlakatlarning rivojlanishini ularning
chtivojlariga mos ravishda birlashtirishga intilayotgan transmilliy kompanivalaming paydo bo‘lishi:
b) G‘arb mamlakatlarining bank sektori, xomashyo eksportiga yo‘naltirilganligi va b. bilan bog‘liq holda
ifodalangan bozor, siyosiy va harbiy bosim ko‘rinishidagi globallashuv jarayonlari bilan bog‘liq.

Ekstremizmning devarli barcha navlari zo‘ravonlik yoki tahdiddan tashqari, “jamoat muammolarini
idrok etishda, ularni hal qilish yo‘llarini izlashda bir tomonlamalik; fanatizm, o‘z tamoyillarini, muxolif-
larga o°z qarashlarini singdirish, barcha buyruglar, ko ‘rsatmalarni so‘zsiz bajartirish; aqlga emas, balki his-
siyotlarga, instinktlarga, xurofotlarga tayanish; murosalarga kela olmaslik yoki ularga ¢’tibor bermaslik”
kabilarni namoyon ¢tadi [10;28-b.].

“Radikalizm” tushunchasining ham noaniqligi uni batafsilroq izohlanishni taqozo etadi. “Radika-
lizm” termini dastlab ijtimoiy muammolaming ildiziga kirish istagini tavsiflash uchun ishlatilgan. Hozirda
esa u mavjud ijtimoiy va siyosiy institutlarni tubdan o°zgartirishga qaratilgan siyosiy g‘oyalar va harakatlar
majmuasiga nisbatan ko‘proq qo‘llaniladi. Biroq “radikalizm” tushunchasi “ckstremizm”tushunchasi kabi
salbiy ma’nolarga ega emas. “Radikalizm” tushunchasi (lotincha radix — ildiz) mavjud ijtimoiy va siyosiy
institutlarning eng radikal, hal qiluvchi (“radikal”, keskin, tubdan) o‘zgarishiga qaratilgan ijtimoiy-siyosiy
g‘oyalar va harakatlarni belgilaydi. Zamonaviy foydalanishda radikalizm, avvalambor, hal giluvchi, “ildiz”
g‘oyalarga, so‘ngra ularga erishish usullariga va ushbu g°oyalar bilan bog‘liq tegishli harakatlarga bo‘lgan
istakni anglatadi.

Zamonaviy siyosiy psixologiyada “radikalizm” tushunchasi: 1) “magsadga erishish uchun qat’iy va
murosasiz harakatlarni o°z ichiga olgan siyosiy jarayonlarni sifatli o‘zgartirishning psixologik mexanizmi;
2) chegaradan tashqari chigishlarga moyil bo‘lgan faoliyat yuritish usuli kabi ma’nolarga ¢ga”. Radikalizm
mavjud siyosiy hodisaga salbiy munosabatda bo‘lishga, real vaziyatdan chigishning mumkin bo‘lgan yo‘l-
laridan birini yagona mumkin bo‘lgan yo°l sifatida tan olishga asoslanadi. “Radikalizm — bu siyosatdagi
hal qiluvchi usul va harakatlarga intilish demak”. “Radikalizm — bu magsadga erishishning o‘ta keskin vosi-
talariga amal giladigan siyosiy harakat. U nigilizm, ekstremizm, terrorizm va ingilobiylik (revolyusinarizm)
kabi turli shakllarida namoyon bo‘lishi mumkin”.

Xulosa (3axrouenue/Conclusion). Yuqorida keltirilgan barcha mulohazalardan xulosa qilib shuni
aytish mumbkinki, ekstremizm destruktiv (buzg‘unchi, vayronkor) radikalizm hisoblanadi. Vayronkor radi-
kalizmning navlaridan biri fanatik mafkuraga, o°zgarishga asoslangan. Vana bir turi fundamentalizm maf-
kurasiga asoslanadi, uning mohiyati eski ijtimoiy tuzumga qgaytish, har xil o‘zgarishlar jarayonini sekinlash-
tirish, muzlatishdir. Siyosatda, fanda va qonunchilikda ekstremizmning mohiyatini, uning subyekti, magsa-
di va motivlarini tushunishda olimlar o‘rtasida yagona fikr mavjud bo‘lmaganligi bois, uni turlicha xarak-
terda tavsiflashadi. Ilmiy jamoatchilik ekstremizmni keng va tor ma’noda ko‘rib chiqib, keng ma’noda eks-
tremizm “muayyan magsadlarga erishish uchun keskin garashlarga asoslanish”, tor ma’noda — “muxolif-
larni mag‘lub etish va ularni yo°q gilishga garatilgan faoliyat™ sifatida ta’riflanadi. Ekstremizm o°z mazmun
- mohiyatiga ko‘ra, har ganday ko‘rinishda “keskin garash” yoki “faol harakat” shaklida namoyon bo‘ladi
va konstitutsiyvaviy tuzumga va davlat xavfsizligiga bevosita tahdidni yuzaga keltirib chigaradi.

Avytilganlarni umumlashtirib, quyidagi ta’riflarimizni beramiz:

